
Авылым горурлыгы – 
Фəния Чанышева

Башкарды: Күзəй урта белем бирү 
мəктəбенең  татар теле həм 
əдəбияты укытучысы Вəлиева 
Резеда Əслəм кызы



Биографик белешмə                                                                     

                                                                                                                           
                    Дөньяның əдəбият дип аталган изге почмагына шагыйрə

Фəния 
                          Габделгафар кызы Чанышева үзенə генə хас əйтер сүзе, 

                                              таланты белəн килеп керə. Əлбəттə, шушы гомер 
эчендə заманалар төрлечə үзгəргəндер. 

                                      Əмма аның иҗат юлында бер нəрсə үзгəрешсез калды: 
əдибə тормышыбызның моңын, зарын,

                                                  сөенечлəрен үз хислəренə төреп, кеше күңеленə 
кагылырлык итеп əйтə алды. 

                                            Халык  күңеле белəн аның йөрəге арасында бəйлəнеш 
һич өзелмəде.



Фəния ханым 1926 елның 1 сентябрендə миллəтебезгə бик күп асыл затлар биргəн 
төбəктə – 

Башкортстанның Бүздəк районындагы данлыклы  татар авылы Күзəйдə туа. 
Укымышлы морзалар гаилəсендə һəрчак татар язучылары китаплары була. 

Фəния ханымның əтисе Гафар ага үзе дə шигырьлəр язган. 
Əдəбиятка сөю шулай итеп гаилəдə тəрбиялəнə. Əдəбият сөючелəргə күптəн таныш 

Фəния Чанышева. Аның тормыш юлына күз салсаң, шуны күрəсең: Күзəй авылы кызын 
шул чор замандашлары өстенə төшкəн сынауларның берсе дə читлəп үтмəгəн. «Безнең 

буынның язмышы җиңелдəн булмады. Шуңадыр, бəлки, һəр кояшлы көнгə соклана, 
бəлəкəй генə бəхеткə, җиңүгə дə шатлана белдек», – дип яза үзе бу хакта.

Үсмер чагы авыр сугыш елларына туры килеп, җиңү таңын якынайтуга тылда бар 
көчлəрен салган күп яшьтəшлəре кебек, булачак шагыйрə чəмле дə, гамьле дə булып буй 
җиткерə. Фəния Габделгафар кызы 1934 – 1945 елларда туган авылындагы мəктəптə 

укый. Аны тəмамлагач, 1945 елда К.А. Тимирязев исемендəге башкорт педагогия 
институтына(хəзерге БДУ), əдəбият факультетының башкорт бүлегенə укырга керə.

1949 елда институтны тəмамлап Кыйгы районы Абзай урта мəктəбендə башкорт теле 
һəм əдəбияты укыта.



Институтта бергə 
укыган сабакташы – 
фронтовик-шагыйрь 
Гыйлемдар Рамазанов 
белəн гаилə корып, 
Уфага кайткач, 1953 – 
1954 елларда 
Башкортстан «Китап» 
нəшриятының 
дəреслеклəр бүлегендə 
мөхəррир, 1954 – 1956 
елларда «Башкортстан 
укытучысы» 
журналында əдəби 
хезмəткəр 
вазифаларын башкара.



Гаилəсендə өлгеле əни, 
уңган хуҗабикə 
буларак, тормыш 
иптəше белəн ике кыз, 
бер ул үстерəлəр. 
Кызлары Гөлшат – 
журналист, Гөлназ – 
галимə, педагогия 
университетында 
укыта, уллары Илдар – 
инженер-технолог.



Алтмышынчы елларның урталарыннан башлап 
Фəния Чанышева ныклап иҗат эше белəн 

шөгыльлəнə. Гəзит, журнал битлəрендə күбрəк 
педагогик темаларга мəкалəлəр, очерклар, 
хикəялəр, шигырьлəр белəн чыгыш ясый.

Əдəби иҗатка чагыштырмача соңлап килсə дə, 
төрле жанрдагы əсəрлəре кергəн унбер китабы 

басылып чыга Фəния Чанышеваның. 



Утыз елга якын иҗади 
эшендə өч проза 
китабы: “Саумы, якты 
көн” (1981), 
“Мəхəббəт белəн 
очрашу” (1986), 
“Сагышлы сукмаклар” 
(1992), дүрт 
шигырьлəр 
җыентыгы: “Гомер 
мизгеллəре” (1974), 
“Истə, һаман да истə” 
(1979), “Боз һəм 
ялкын” (1984), “Көзге 
чəчəклəр” (1996) һ.б. 
дөнья күрде.



Фəния Чанышева аеруча яшьлəрдə 
гражданлык  җаваплылыгы, югары 
əдəп-əхлак принципларын тəрбиялəүгə  
нык игътибар итə. Аның шигырлəре 
ана сөюе, тирəн лиризм тойгылары 
белəн сугарылган.
Əдибə балалар əдəбияты һəм 
тəрҗемə өлкəсендə дə эшли.
1980 елдан Язучылар союзы əгъзасы.

Ф. Чанышева 
оныкасы Эльвира 
белəн



Ф. Чанышева тормыш иптəше Гыйлемдар 
Рамазанов белəн (1971)





Фəния Чанышева тормыш иптəше Гыйлемдар Рамазанов 
белəн (1973)



Шунда калган минем эзлəрем...
Матурлыкка саран туган ягым:
Юк күллəре, урман – җирлəре;
Чəчкə исе бөркеп кенə исə,
Бик иркə шул йомшак җиллəре.
Чəпчек күзе, зəңгəр япма булып,
Явын алып ята күзлəрнең,
Шунда калган минем балачагым, 
Ялантəпи баскан эзлəрем.
Бер уйласаң, дөньяларны онытып,
Уйнап кына үсеп булмады,
Сагынырлык түгел яу мəленə
Туры килгəн үсмер елларым.
Тик шул җирдə тəүге сөюемнең
Шатлык, сагышлары табылган,
Авылымның гореф – гадəтлəре,
Əдəплəре сеңгəн каныма.
Моңсу чаклар була: сагынам мин 
Авылымның язын, көзлəрен,
Хəтерлимен үтə горур, чыдам
Авылдашларымның йөзлəрен.
Бəбкə саклап яткан су буйларым,
Утау утап йөргəн кырларым,
Чалгы чыңлап торган болыннарым,
Сезгə кайта сагыну җырларым!
1968











Игътибарыгыз өчен рəхмəт!


